
Minisiriw ka lɔgɔkunɲɔgɔnye sigira Wagadugu, Lamusalon tile 22, saan 2026 

samiɲalabankalo ra, a daminana lɛɛri 9 tuma na, ka laban lɛɛri 14 tɛmɛnin miniti 

06, ni Kapitɛni Ibarayimu TARAWORE  ka  ɲamɔgɔya ye, Faso Ɲamɔgɔba, 

Minisiriw ka ɲɔgɔnye ɲamɔgɔ. 

 

A ye ɲɔgɔnye sigikun  sɛbɛkuluw sɛgɛsɛgɛ ka latigɛliw ta. Ɲɔgɔnyekulu ye 

dalakunnafoniw di, a ye baara ɲamɔgɔya dɔw didi ka baarakɛla dɔw ka 

ɲamɔgɔya lalɔ an’a ye sira di jamana kɔkan lasigidenyabaara dɔw kɛli ma. 

I.1. FASO ƝAMƆGƆSOBA TƆRƆ RA  

Ɲɔgɔnyekulu ye sariyaba kelen ta, min bi Faso ɲamɔgɔsoba ka baaraba lawilinin 

FASO WA-FULU basigi ka ɲasin jamanaden bɛɛ ka kuran sɔrɔli ma. 

FASO WA-FULU min kɔrɔ ko samɔgɔkan na yeelen, o ka magwɛnta ye ka 

jamanadenw ka ɲanamanya kɛcogo lafisaya ni kuran sɔrɔ sɔrɔli ye wagati 

kuntagajan kɔnɔ. O laɲini bi bɛn Ɲataga forobafanga ka yɛlɛmanikura ka 

hakilinataw ma. O baara lawilinin bi sɔrɔ ERELANSI baarakɛfɛɛrɛ tigɛda 4nan « Ka 

lɔliw yiriwa ani ka sɔrɔw bayɛlɛma wagati kuntagajan kɔnɔ »  ka baarabololanin 

« Jamana ka yɛrɛtigiya ka taga kuran faan fɛ » kɔnɔ. 

FASO WA-FULU labɛnna ka tugu sira naani (04) kɔ, minw ye : kurandon 

baarakuluw ka baaradaw bilali senkan, sigida jamakuluw nindonni, kuranko 

lasagolibaaradaw sɔrɔli ani jamana ka yɛrɛtigiya lasinsinni ka taga kuran faan fɛ. 

Sɔrɔninjɔnjɔn makɔnɔninw ye : 

- kuran donni sigidakura 6 700 ra ;  

- gwasow ni kɛnyɛrɛyebaarada 3 500 000 ka kuran sɔrɔli, o min bi bɛn mɔgɔ 

17 900 000 ɲɔgɔn ma ; 

- kurandon baarakulu 44 bin’o ka baaraw kɛli daminɛ ; 

- baarakɛla 1 208 bina ta baara ra ; 

- kuran tɛmɛsira (HTA) km 29 980 ni kuran tɛmɛsira  (BT) km 28 940 lɔli  ; 

- kuran tɛmɛsira (HTA) km 14 470 ni kuran tɛmɛsira  gwansan km 14 470 

lakurayali. 

Sariyaba nin tali sababu fɛ, Faso ɲamɔgɔsoba ka baaraba lawilinin FASO WA-

FULU bina basigi. 

I.2. SƐNƐ, JIKO,  BƐGƐNMARA ANI MƆNI NAFOLOW  KA MINISIRISO 

TƆGƆ RA 

Ɲɔgɔnyekulu ye sariyaba fila (02) ta. 

Sariyaba fɔlɔ ɲasinna jii lasagoli baarakunda sigili, a ka lɔlifɛnw,  a ka baaraw 

n’a ka sɔrɔɲinibaaraw ma, minw ka kan ka siradisɛbɛ sɔrɔ walima, minw ka kan 

k’a yira k’o ye sariya labato. 

Nin sariya b’a laɲini ka saan 2005, funtenibakalo tile 4 ka sariyaba n°2005-

187/PRES/PM/MAHRH/MATD/MS/MCE lakuraya, o min tun tara ka ɲasin jii 

lasagoli baarakunda sigili, a ka lɔlifɛnw,  a ka baaraw n’a ka sɔrɔɲinibaaraw ma, 

minw ka kan ka siradisɛbɛ sɔrɔ walima, minw ka kan k’a yira k’o ye sariya labato. 

Saan 2025 ka sariyaba waleyali saan 20 tɛmɛnin kɔ, dɛsɛyɔrɔw yera bari, sariyaba 

nin ma jii tɔnɔbɔcogokuraw ni jibaarakuraw jatiminɛ, olu minw bi se ka nɔfɛkow 

lase jinyɔrɔw ma. 

Sariyaba nin b’a laɲini ka jii baarakunda labɛn, walisa ka jii lasagolibaaraw sigili, 

lɔlifɛnw, baaraw ni sɔrɔɲinibaaraw tɔgɔtasɛbɛ labɛn, minw ka kan ka siradisɛbɛ 

sɔrɔ walima, minw ka kan k’a yira k’o ye sariya labato. O cogo ra, o bina see  di 

Guvɛrɛnɛman ma ka jiyɔrɔw lasago ka ɲɛ wagati kuntagajan kɔnɔ ani ka jii 

latangalifɛɛrɛw bila senkan. 

Kokura minw donna sariyaba nin na, olu ye : 

- sɔrɔɲinibaarakuraw ni lɔlisugukuraw jatiminɛni i n’a fɔ 

jikɔnɔsɔrɔɲinibaaraw ni jisanfɛla sɔrɔɲinibaaraw ; 

- jirasɔrɔɲinibaara dɔw ka lasagolisariyaw labatoli seereyasɛbɛ yɛlɛmani ka 

kɛ siradisɛbɛ sɔrɔli  ye bari, olu bi nɔfɛkojuguw lase jii ma ; 

- sigiyɔrɔ n’a lamini kiimɛli sariyasun ani sigiyɔrɔ n’a lamini ka sariyasɛbɛw 

latununi ; 

-  jirasɔrɔɲinibaara dɔw lajɛnni ka tugu sariyasun kelen kɔ i n’a fɔ « jiyɔrɔw 

sogili ka baaraw ». 

Sariyaba nin tali sababu fɛ, o bina se ka jiyɔrɔw kɔrɔsi k’o latanga ka ɲɛ ani k’o 

ɲɛya lafisaya. 

Sariyaba filanan ɲasinna siradisɛbɛw sɔrɔli ni lasagolisariyaw labatoli 

seereyasɛbɛ tɛmɛsiraw ma, ka taga jii lasagolibaaraw sigili, lɔlifɛnw, baaraw ni 

sɔrɔɲinibaaraw faan fɛ. 

O sariyaba bi segi saan 2005, samiɲalabankalo tile 06 ka sariyaba n°2005-

515/PRES/PM/MAHRH kan, min tun tara ka ɲasin siradisɛbɛw sɔrɔli  ni 

lasagolisariyaw labatoli seereyasɛbɛ tɛmɛsiraw ma, ka taga jii lasagolibaaraw 

sigili, lɔlifɛnw, baaraw ni sɔrɔɲinibaaraw faan fɛ. Siradisɛbɛ sɔrɔli ni 

lasagolisariyaw labatoli tɛmɛsiraw lɔnnin tɛ, o ferekenin lo ɲɔgɔn na an’o bɛnnin 

tɛ sisan ka maralibaarda ka waajibiyakow ma. O gwɛlɛyaw bi degu don 

maralibaarada ka baarakɛse ra k’o baara ɲanatɔmɔninw waleyali lasago ka ɲɛ ani 

k’o ɲɛya kɔrɔsi ka tugu o ka faratiw kɔ. 

Sariyaba nin b’a laɲini ka maralibaarada tɛmɛsiraw nɔgɔya a tɔnɔbɔbagaw fɛ ani 

ka Guvɛrɛnɛman ka sebagaya lasinsin ka jiyɔrɔw kɔrɔsi k’o latanga ka ɲɛ ani k’o 

ɲɛya lafisaya. 

Kokura minw donna sariyaba nin na, olu ye  : 

- fanga dili fangajɛnsɛnni baaradaɲamɔgɔw ma walisa o ka siradisɛbɛw di a 

laɲinibagaw ma, minw b’o ka marabaw kɔnɔ ani ka jii lasagolisariyaw 

labatoli seereyasɛbɛ minɛ ; 

- sɛgɛsɛgɛli minw bi kɛ siradisɛbɛw sɔrɔli seen fɛ, olu tɛmɛsiraw lanɔgɔyali 

ni maralibaarada ka sɛgɛsɛgɛliw labɛnkoɲuman ye ; 

- siradisɛbɛ laɲinisɛbɛw sɛgɛsɛgɛli kuntagajanyaw ɲafɔli ka gwɛ an’o 

dɔgɔyali  ; 

-  jii lasagolibaaraw sigili, lɔlifɛnw, baaraw ni sɔrɔɲinibaara minw kɛra yanni 

sariyasɛbɛ nunu waleyali ka daminɛ, olu bi se k’o ka baaraw latilen kalo 12 

kɔnɔ. 

Sariyaba nin tali sababu fɛ, siradisɛbɛw sɔrɔli ni lasagolisariyaw labatoli 

seereyasɛbɛ tɛmɛsiraw bina lafisaya, ka taga jii lasagolibaaraw sigili, lɔlifɛnw, 

baaraw ni sɔrɔɲinibaaraw faan fɛ.  

I.3. DUGUKOLO MARADAW  NI SIRAKANTAGAMA BOLIFƐNW 

LASAGOLI MINISIRISO TƆGƆ RA 

Ɲɔgɔnyekulu ye kolakalisɛbɛ fila (02) sarati. 

Kolakalisɛbɛ fɔlɔ bi kuma dugukolo maradaw  ni sirakantagama bolifɛnw 

lasagoli Minisiriso ka baarabajɔnjɔnw kan. 

O baarabajɔnjɔnw ye sumanmarabonbaw lɔli ye ka di Minisiriso ma, min bi 

sɛnɛbaaraw lasago, sokɔnɔbaarakɛminanw sanni ka di jamanakɔnɔ diyagoya 

sigiyɔrɔfalenlaw ma, jamana lafasali n’a latangali kuluw ka baarakɛminanjɔnjɔnw 

sanni ani perefɛkitiriw lɔli n’o lɔlibaaraw kɔrɔsili.  

O baarabaw ka musaka mumɛ bɛnna dɔrɔmɛ miliyaari duuru ani miliyɔn kɛmɛ 

fila ni bii saba ni fila ani waga kɛmɛ ma (d.5 232 100 000) sefawari ra. 

Guvɛrɛnɛman le bina lɔ n’o musaka ye. 

Kolakalisɛbɛ filanan ye sariyaba bololanin kelen ye, min bi cogoyaw ni 

tɛmɛsiraw ɲafɔ ka ɲasin meeri ka dantigɛli kunnafoniw sɛgɛsɛgɛli, meeri ka 

dantigɛlisɛbɛw ɲanatɔmɔli tagamasiɲɛ tɔnɔbɔli daminɛni ani jamana meeriw ka 

dantigɛlisɛbɛw ka baarakɛfɛɛrɛ ka donɲɔgɔnna ni baarakɛfɛɛrɛ tɔɔw ye ma.  

O sariyaba b’a laɲini ka saan 2025, sumanmɔkalo tile 1lɔ ka sariya n°012-

2025/ALT waleyali daminɛ, o min tun tara ka ɲasin mɔgɔw ni denbaya minacogo 

sariyasun ma. 

Sariyaba nin ka magwɛnta ye, k’a kɛ meeriw ka dantigɛli kunnafoniw bi sɔrɔ 

yɔrɔninkelen o kɛtumaw na, yann’o ka lalɔnniya koow tɛmɛnin kɔfɛ, o bina 

tɔgɔtasɛbɛbaw latanga ni fɛɛrɛkuramaraliw ye ani ka dantigɛlisɛbɛw laɲinini n’o 

sɔrɔli kɛ bɔlɔlɔ kan. 

Min ye meeri ka dantigɛlisɛbɛw ɲanatɔmɔli tagamasiɲɛ tɔnɔbɔli daminɛni ye, a 

bina dɔ fara lannaya kan ka taga dantigɛlisɛbɛw  ka halalaya faan fɛ ni nanmaraw 

dɔgɔyali ye maralisɛbɛw ra bari, jamana ka bɔlɔlɔkansɛbɛw marayɔrɔ tintinbereba 

lo. 

Jamana meeriw ka dantigɛlisɛbɛw ka baarakɛfɛɛrɛ ka donɲɔgɔnna ni baarakɛfɛɛrɛ 

tɔɔw ye, o bina kunnafoniw sɔrɔli n’o dili nɔgɔya meeribaaradaw ni Guvɛrɛnɛman 

ka baaradabaw cɛ walisa k’o don bɔlɔlɔkanbaaraw kɔnɔ. 

Sariyaba nin tali sababu fɛ,  meeriw bina dantigɛlisɛbɛw lasagolifɛɛrɛɲuman 

latanganin sɔrɔ, lannaya bi min na.   

I.4. SƆRƆW NI NAFOLOKOW MINISIRISO TƆGƆ RA 

Ɲɔgɔnyekulu ye kolakalisɛbɛ kɔnɔntɔn  (09) sarati. 

Kolakalisɛbɛ fɔlɔ ye sariyaba bololanin kelen  ye, min bi yɛlɛmani don  saan 

2023, sanyɛlɛmakalo tile 23 ka sariyaba n°2023-0021/PRES-

TRANS/PM/MDAC/MATDS/MEFP ra, o min tun tara ka Fasokanubagaw ka 

dɛmɛwari basigi. 

Yɛlɛmani bi donna sariyaba nin na bari, Guvɛrɛnɛman ye latigɛli ta ka 

politikitɔnw latunu. O latigɛli kanma, politikitɔnw ka lasigidenw fana ka kan ka 

bɔ  Fasokanubagaw ka dɛmɛwari lasagoli baarakulu kɔnɔ walisa mɔgɔ wɛrɛw ka 

bila o nɔɔ na. 

Sariyaba nin tali sababu fɛ,  politikitɔnw ka lasigidenw bɔli Fasokanubagaw ka 

dɛmɛwari lasagoli baarakulu kɔnɔ, o bina sarati ani jama lafasalitɔnw fana bina se 

ka sigi o nɔɔ na. 

Kolakalisɛbɛ filanan ye sariyaba bololanin kelen  ye, min bi boonw yiriwali 

baarabololanin kɛ kɔrɔtɔli forobanafako ye walisa, Wagadugu kafo ka 

arɔndiseman 4nan kɔgɔdugufan siraba min sera mɛtɛrɛ bii wolonwula (m70) ma, 

k’o gɛrɛnfɛlaw dilan.  

O baarabololanin waleyali seen fɛ, Jamana ka dugubakɔnɔ dugukolow labɛnni  

baarada (SONATIRI) y’a latigɛ ka Wagadugu kafo ka arɔndiseman 4nan 

kɔgɔdugufan siraba gɛrɛnfɛlaw dilan,  min sera mɛtɛrɛ bii wolonwula (m70) na. 

Gɛrɛnfɛla minw jatiminɛna kɔrɔtɔli forobanafako nin na, olu bi sɔrɔ dugukolo 

tigɛda nataw kan  : 

- kɔgɔdugufan siraba nunmanbolo fɛ, k’a ta Kosodo pɔnba ka kooriba ra ka 

tɛmɛ ni Dɔnsɛn aviyɔnso ka siraba tilennin ye, min sera km 9,600 ma ka 

sɔrɔ ka se Ɛsanzɛri di Nɔri (kooriba) ma; 

- kɔgɔdugufan siraba kinibolo fɛ (kooriba), k’a ta Dɔnsɛn aviyɔnso ka 

sirakunbɛnyɔrɔ ra ka se  Ɛsanzɛri di Nɔri ma, sira tilennin kan, min sera km 

6,872 ma. 

Sariyaba nin b’a laɲini ka yɔrɔ ɲanatɔmɔninw labila walisa boonw yiriwali 

baarabololanin ka waleya.  

Sariyaba nin tali sababu fɛ, boonw yiriwali baarabololanin bina se ka kɛ kɔrɔtɔli 

forobanafako ye walisa,  Wagadugu kafo ka arɔndiseman 4nan kɔgɔdugufan siraba 

min sera mɛtɛrɛ bii wolonwula (m70) na, k’o gɛrɛnfɛlaw dilan. 

Kolakalisɛbɛ sabanan ye sariyaba bololanin kelen  ye, min bi Wagadugu ni  

Kadiyogo ani Masili dugubameeriw ka sanji lasaniyalifɛɛrɛw lasinsinni 

baarabololanin (PARAVO)  tigɛda naaninan kɛ  kɔrɔtɔli forobanafako ye. 

Wagadugu ka sanjiw lasaniyalifɛɛrɛ lasinsinni baarabololanin tigɛda saba kɛra 

sababu ye ka jiwoyodingɛbaw dilan ani ka jiyɔrɔw lasagoli lafisaya duguba 

dugukolow kan ka se  30% ma. Kadiyogo kɔɔ ka jikafoyɔrɔ, min dɔrɔn bi 

Wagadugu ka sanji woyonin 47% lajɛn, labɛnnin tɛ ka ɲɛ, o le ye  baarabololanin 

PARAVO tigɛda naaninan waleyali kɛ waajibi ye. 

O tigɛda bina kɛ sababu ye ka lɔli caaman kɛ i n’a fɔ Wagadugu ka barazi 4nan 

an’a dafɛdugukolo minw sera taari 1 053 ɲɔgɔn ma.  

Ka fara o kan, o y’a latigɛ ka duguba baarabololaninba waleya, min bina barazi 

dafɛdugukolow labɛn ni  Wagadugu dugubameeriw ka baarakɛɲɔgɔnya 

baarabololanin ye min donna Barazi 4nan  labɛnni na, o ye min weele  « Wagadugu 

ni  Kadiyogo ani Masili dugubameeriw » ni dafɛdugukolow jatiminɛni ye, minw 

sera taari 300 ma. 

O sariyaba b’a laɲini ka tɛmɛ ni kɔrɔtɔli forobanafako ye walisa ka dugukolo 

ɲanatɔmɔninw ka tigiyasɛbɛw kɛ Guvɛrɛnɛman taaw ye jango, PARAVO tigɛda 

naaninan ka se ka kɛ ani ka Barazi 4nan n’a dafɛdugukolow ka labɛn wagati 

dansigininw na ka bɛn Guvɛrɛnɛman ka ŋaniyaw ma. 

Sariyaba nin tali sababu fɛ,  Wagadugu ni  Kadiyogo ani Masili dugubameeriw ka 

sanji lasaniyalifɛɛrɛw lasinsinni baarabololanin (PARAVO)  tigɛda naaninan bina 

kɛ  kɔrɔtɔli forobanafako ye. 

Kolakalisɛbɛ naaninan ye sariyaba bololanin kelen  ye,  min bi boonw yiriwali 

baarabololanin kɛ kɔrɔtɔli forobanafako ye walisa ka jamana siraba 2nan 

gɛrɛnfɛlaw dilan Wagadugu kafo arɔndiseman 8nan ni arɔndiseman 9nan ra, min 

janya sera mɛtɛrɛ bii wolonwula (m70) ma. 

Kɔrɔtɔli forobanafako bina waleya dugukolo minw kan, olu bi sɔrɔ : 

- arɔndiseman 9nan na, k’a ta Sira 21.69  ni (RN2) ka sirakunbɛnyɔrɔ ra foo 

ka se Wagadugu laminisiraba ma sira tilennin kan, min sera km 11,600 ma ; 

- arɔndiseman 8nan na, k’a ta faramasi Siginɔgɛn (PK03+155) ra ka se 

Wagadugu laminisiraba ma sira tilennin kan, min sera km 11,534 ma. 

O sariyaba b’a laɲini ka  dugukolo ɲanatɔmɔninw ka tigiyasɛbɛw kɛ Guvɛrɛnɛman 

taaw ye jango Jamana ka dugubakɔnɔ dugukolow labɛnni  baarada  ka boonw 

yiriwali baarabololanin waleya.  

Sariyaba nin tali sababu fɛ, boonw yiriwali baarabololanin bina kɛ kɔrɔtɔli 

forobanafako ye walisa ka jamana siraba 2nan gɛrɛnfɛlaw dilan Wagadugu kafo 

arɔndiseman 8nan ni arɔndiseman 9nan na, min janya sera mɛtɛrɛ bii wolonwula 

(m70) ma. 

Kolakalisɛbɛ duurunan ye sariyaba bololanin kelen  ye, min bi jagokɛyɔrɔw 

lɔli baarabololanin waleyali kɛ kɔrɔtɔli forobanafako ye Gawa kafo ka site 

TƆNKARI ra. 

O baarabololanin bina waleya dugukolo kan,  min tagamasiɲɛw ye kɛnɛ 00, kulu 

03,  tigɛda 65 ye, min bi sɔrɔ Gawa dugu ka sɛkitɛri  07nan na, o min bi sɔrɔ site 

TƆNKARI ra. O dugukolokɛnɛ ye m2 8 375 ye. Dugukolokɛnɛ nin tun kɔnna ka 

ɲasin jagokɛyɔrɔba lɔli ma nga, o y’a tilantilan yɔrɔ naani (04) ye, minw fana kan, 

jagokɛyɔrɔw tun ka kan ka lɔ.  O dugukolokɛnɛw  dira tuguni mɔgɔ wɛrɛw ma 

wagati dansiginin dɔ ra nga, olu fana m’o lɔ hali bi.  Ka fara o kan, kɛlɛ bi kɛra o 

dugukolokɛnɛw kanma. Kɛlɛ nin bonya n’a banbaliya kosɔn, Guvɛrɛnɛman y’a 

latigɛ ka dugukolo nunu bɔsi jango ka forobanafaba sigi, min ye jagokɛyɔrɔw lɔli 

ye. 

Sariyaba nin tali sababu fɛ,  jagokɛyɔrɔw lɔli baarabololanin waleyali bina kɛ 

kɔrɔtɔli forobanafako ye Gawa kafo ka  site TƆNKARI ra.  

Kolakalisɛbɛ wɔɔrɔnan ye sariya bololanin kelen  ye, min na, Depitebulon bi 

sira di Guvɛrɛnɛman ma k’a bolonɔ bila  nafolo bɛnkansɛbɛw ni  saratisɛbɛw kan, 

minw donna Burukina Faso n’a dɛmɛbagaw cɛ ka taga lɔnni ni wari faan fɛ, saan 

2027 tɔgɔ ra. 

O sariya bololanin sababu fɛ, Depitebulon bina sira di Guvɛrɛnɛman ma k’a 

bolonɔ bila  nafolo bɛnkansɛbɛw ni  saratisɛbɛw kan saan 2027 ra, k’a ta 

sanyɛlɛmakalo tile 1lɔ la ka se sanyɛlɛmakalo tile 31 ma. 

O siradili bina kɛ sababu ye ka bolonɔ bilali kuntagajanya dɔgɔya, ka bɛnkanw 

waleyali lateliya ani k’a kɛ waajibiya baarakɛnafolow ka lajɛn joona walisa ka 

kɔnkakɛbaaraw waleya ka ɲɛ. 

Ɲɔgɔnyekulu sɔnna ka sariya bololanin nin ci Jamanadenfanga depitebulon na 

jango, o k’a sarati. 

Kolakalisɛbɛ wolowulanan ye sariyaba bololanin kelen  ye, min ɲasinna 

Guvɛrɛnɛman ni forobabaaradaba wɛrɛw ka waridonta lasagolibaaradaw  ni 

musakajɔnjɔn lasagolibaaradaw  labɛnni n’o ka baarakɛcogo ma. 

O sariyaba bi saan 2023, samiɲakalo tile 05 ka sariyaba  n°2023-0808/PRES-

TRANS/PM/MEFP lakuraya, o min tun tara ka ɲasin Guvɛrɛnɛman ni 

forobabaaradaba wɛrɛw ka waridonta lasagolibaaradaw  ni musakajɔnjɔn 

lasagolibaaradaw  labɛnni n’o ka baarakɛcogo ma. O lakurayali bi tugu 

Guvɛrɛnɛman ka laɲini kɔ, min ye ka forobanafolow lasagoli lakuraya ani ka sɔrɔ 

ni nafolo maracogoɲuman lasinsin.  

Kokuraba minw donna sariyaba nin na, o ye : 

- Guvɛrɛnɛman ka musakajɔnjɔnw lasagolibaarada minw bi musakajɔnjɔnw 

lasago, olu latununi walisa ka lasagolicogo kelen tilennin sigi, min bi 

waridontaw buguya ; 

- Waridontaw bɔcogo lanɔgɔyali. O cogoya ra, musakabaju ni musaka 

lakurayaninw bina bɔ sisan  Guvɛrɛnɛman ka warimuguw ra ; 

- Warijatibaaraw lalɔtuma sigili ani musakawari tɔɔw segili waribondo kɔnɔ, 

o ka kan ka kɛ yanni sanlabankalo tile 31 ka se ; 

- Wari lasagolikɛlaw  sigili tɛmɛsiraw lateliyali ; 

- Hɔɔrɔnya, kotigiya ni latangali lasinsinni Guvɛrɛnɛman ka baarakɛnafolow 

lasagoli la ni latigɛlitabaga, wari lasagolikɛla ani guvɛrɛnɛman ka warijatila 

lɔyɔrɔ yirali ye ka gwɛ. 

Sariyaba nin tali sababu fɛ, baarakɛla ka baarakɛse bina lasinsin, Guvɛrɛnɛman ka 

baarakɛnafolow fana bina lasago ka ɲɛ hɔɔrɔnya ni tilenninya kɔnɔ.  

Kolakalisɛbɛ seeginan ye depitebulon ka siradili ye, walisa Guvɛrɛnɛman k’a 

bolonɔ bila jurutasɛbɛ  n°8060-BF  ni nilisɛbɛ n°D1769 kan, minw donna 

Burukina Faso ni Dunuɲajamanaw ni ɲɔgɔn cɛ ka yiriwali jɛnkulu cɛ saan 2026 

ra, samiɲakalo tile 14 loon walisa baarakɛnafolo ka sɔrɔ ka ɲasin  Fangantan 

gwaso  labilaninw ka wari senyɛrɛkɔrɔ ma, min ɲasinna gwɛlɛyaw 

kunbɛncogoɲuman, jama latangali ni nɛɛmayacogo yɛlɛmacogo baarabololanin 

ma.  

Dunuɲajamanaw ni ɲɔgɔn cɛ ka yiriwali jɛnkulu ka baarakɛnafolo bina sɔrɔ 

jurutabɛnkan ni nilibɛnkan seen fɛ, minw warida ye miliyɔn kɛmɛ ni mugan 

(120 000 000) ye Amerikiwari ra, n’o bi bɛn sefawari ra, dɔrɔmɛ miliyaari bi 

wɔɔrɔ ni wolonwula ani miliyɔn kɛmɛ fila ni mugan ni fila ani waga bii 

kɔnɔntɔn ni naani ani kɛmɛ wɔɔrɔ ni bii wolonwula ni fila (67 222 094 672) 

ma sefawari ra. 

(PARPS) ka magwɛntaba ye, ka fangantan gwaso labilaninw dɛmɛ ka 

sɔrɔɲinibaaraw basigi ani ka  jama ni nɛɛmayacogo yɛlɛmacogo latangalifɛɛrɛw 

lasinsin. O baarabololanin waleyali bina kɛ sababu ye ka laɲinita nataw sɔrɔ : 

- fangantan gwaso labilanin 120 000 lajɛnni jɛnkulubaw ye sɔrɔɲinibaara 

kelen na ; 

- jamakulu jɛnkuluba 4 800 bilali senkan ; 

- sɔrɔɲinibaarada 1 200 basigili sigidaw ra walisa ka bayɛlɛmani ni dilanni 

baaraw dɛmɛ ; 

- mobili 08, donitamobiliba 20,  donitamobili bɛnni 20 ni sansetamobili 02 

sanni ; 

- magazɛn 06 lɔli, minw kelen kelen bɛɛ  bi se ka tɔni 5 000 mara, 

fɛnmarabonkura 02 ni magazɛn 20 lɔli, minw kelen kelen bɛɛ bi se ka tɔni 

1 000 mara. 

 

Baarabololanin kuntagajanya ye saan 05 ye, a bina waleya jamana faan bɛɛ ra 

nga, a bina daminɛ Kuluse,  Yaadega, Nakanbe,  Nando, Bankuwi ni Suru 

marabaw ra, ka janto Jama ladonni sariyasun tagamasiɲɛ waleyali la dɔɔnin 

dɔɔnin.  

Ɲɔgɔnyekulu sɔnna debitebulon ka siradili la walisa, an ka jamana k’a bolonɔ 

bila jurutasɛbɛ  n°8060-BF  ni nilisɛbɛ n°D1769 kan, minw donna Burukina 

Faso ni Dunuɲajamanaw ni ɲɔgɔn cɛ ka yiriwali jɛnkulu cɛ saan 2026 ra, 

samiɲakalo tile 14 loon jango baarakɛnafolo ka sɔrɔ ka ɲasin  fangantan gwaso  

labilaninw ka wari senyɛrɛkɔrɔ ma,  min ɲasinna gwɛlɛyaw 

kunbɛncogoɲuman, jama latangali ni nɛɛmayacogo yɛlɛmacogo 

baarabololanin ma.   

Kolakalisɛbɛ kɔnɔntɔnnan ye sariyaba bololanin kelen  ye, min bi sira di  

Faso ka aviyɔnsow (aviyɔnjigikɛnɛw) lasagolibaarada (SAFA) ma ka 

nafolokun ta AyeroMɛdi Ɛndisitri (AMI) ƐSA kɛnyɛrɛyebaarada baaratigiw ka 

bolomafarawari kɔnɔ. 



                                                                                                                    Sɛbɛɲa 15,  34 kan 
PP-G N°030-2026 du 22 octobre 2026 

Faso ka aviyɔnsow (aviyɔnjigikɛnɛw) lasagolibaarada (SAFA) ye nafolokun 

min ta AyeroMɛdi Ɛndisitri (AMI) ƐSA kɛnyɛrɛyebaarada baaratigiw ka 

bolomafarawari kɔnɔ, o hakɛ ye  15% ye.  

AyeroMɛdi Ɛndisitri (AMI) ƐSA kɛnyɛrɛyebaarada bi baara kɛ aviyɔminanw 

dilanni baarakunda ra.  

Sariyaba nin tali sababu fɛ, Faso ka aviyɔnsow (aviyɔnjigikɛnɛw) 

lasagolibaarada (SAFA) bina kɛ AyeroMɛdi Ɛndisitri (AMI) ƐSA 

kɛnyɛrɛyebaarada  ka baaratigi dɔ ye. 

I.5. JAMANA LATANGALI MINISIRISO TƆGƆ RA 

Ɲɔgɔnyekulu ye  sariyaba kelen ta, min bi jiyɔrɔw ni waga lasagolibaaraw 

kalanso sigisariyajɔnjɔnw sarati. 

O sariya bi saan 2018, funtenibakalo ka sariyaba n°2018-

383/PRES/PM/MEEVCC/MINEFID lakuraya, min tara ka ɲasin jiyɔrɔw ni waga 

lasagolibaaraw kalanso sigisariyajɔnjɔnw saratili ma. 

Yɛlɛmanijɔnjɔn min donna sariyaba nin na, o ye kalanso nin ka minisiriso ye, ka 

tugu Guvɛrɛnɛman lakurayali kɔ, min kɛra saan 2026 ra, sanyɛlɛmakalo tile 12. O 

yɛlɛmani bi  jiyɔrɔw ni waga lasagolibaaraw kalanso siri sisan jamana latangali 

Minisiriso ra. 

Sariyaba nin tali sababu fɛ, jiyɔrɔw ni waga lasagolibaaraw kalanso bina 

sariyasɛbɛkuraw sɔrɔ walisa k’a ka baaraw kɛ ka ɲɛ ka bɛn saan 2014, samiɲakalo 

tile 24 ka sariyaba n°2014-613/PRES/PM/MEF ma, min tara ka ɲasin  

Guvɛrɛnɛman ka forobamarali baaradaw sigisariyaba n’a ka yɛlɛmanidonsariya, 

saan 2025, sanlabankalo tile 31 ka sariyaba n°2025-1683/PF/PRIM/MEF ma.    

I.6. JAMANADENW KA BAARAKƐLAW MINISIRISO TƆGƆ RA.                                           

Ɲɔgɔnyekulu ye kolasegisɛbɛ fila (02) ta. 

Kolasegisɛbɛ fɔlɔ ɲasinna sariya bololanin kelen ma, min kuun ye jamanadenw 

ka baarakɛlaw minisiriso labɛncogo ye. 

O sariya nin ye saan 2026, foonɛnɛkalo tile 18 sariya n°2026-

0131/PF/PRIM/MSP ye, min ɲasinna jamanadenw ka baarakɛlaw minisiriso 

labɛncogo lakurayali ma. 

Nin lakurayali b’a laɲini ka yɛlɛmani nafamanw don labɛncogo ra walisa 

minisiriso ka baaraw kɛcogo ka ɲɛ kosɔbɛ.  

Sariya nin lakurayali kunmaw ye : 

- jatiminɛ ka kɛ ni baarakɛlaw lasagoli sɛgɛsɛgɛli baaradaba 

(IZEYƐRIHASI) ye, ka baarakɛsira sɛgɛsɛgɛli baarada (ITEYƐSI) latunu ; 

- baarakɛlaw ka kɛnɛyako sɛgɛsɛgɛli baarada ka kɛtaw ka buguya i n’a fɔ a 

latigɛra cogo min na  baaraw sariyasunkura kɔnɔ ; 

- jatiminɛ ka kɛ ko,  yɛlɛmani donna Guvɛrɛnɛman ka baarakunda Sariyakulu 

ɲamɔgɔso (DEYƐLIYƐFUPE) tɔgɔ ra k’a kɛ Sɛgɛsɛgɛlibaaraw ni 

Sariyakulu  ɲamɔgɔso (DƐLI) ye ; 

- Maralibaaradaw ni jamana maracogoɲuman lakurayali ka 

sekeretariya (ESIPE-MABEZE) yɛlɛmani ka kɛ Guvɛrɛnɛman ka 

maralida lakurayali ɲamɔgɔsoba ye, k’a kɛ minisiriso ka sekeretariyaba 

ka baaradabolo dɔ ye. 

Nin sariya tali sababu fɛ,  jamanadenw ka baarakɛlaw minisiriso ka baaraw ka 

donɲɔgɔnnaw bina labɛncogokura sɔrɔ walisa, a ka se k’a baaraw kɛ ka ɲɛ. 

Kolasegisɛbɛ filanan ɲasinna « Silimiwugu baarabololanin » ladonni ka 

baarajɔnjɔnw lisi kɔnɔnata ma. 

Nin baarabololanin ɲasinna siyɔrɔw ani jagokɛyɔrɔw lɔli ma Basɛnko , Wagadugu 

kubedadennin 8nan  kɔnɔ. A ka laɲinita ye, ka siyɔrɔɲuman sɔngɔdiman, 

jagokɛyɔrɔ, bolifɛn marayɔrɔɲumanw ani ɲanangwɛyɔrɔ latanganin bila 

Burukinabɛw bolo kɔrɔ. 

Nin baarabololanin b’a laɲini ka sangaso R+3 deen 25 lɔ siyɔrɔ ani jago kanma. 

Siyɔrɔ 372 ani butiki 32 bina sɔrɔ o kɔnɔ. O lɔliw bina kɛ kɛnɛ min kan, o bonya 

ye m272 000 ye, a bi Jamana ka dugubakɔnɔdugukolow labɛnni  baarada 

(SONATIRI) ka yɔrɔ labɛnni kɔnɔ Silimiwugu, Basɛnko kiin kɔnɔ an’a ni 

jamanasiraba 2nan (ERƐNI 2) furancɛ ye km 6 kan ye.  

 « Silimiwugu baarabololanin » musaka mumɛ ye miliyaari mugan ani miliyɔn 

kɛmɛ saba ni bii naani ni seegi ani waga bii duuru ni kɔnɔntɔn ani bii seegi 

ni duuru ani tama saba (20 348 59 85, 3) ye sefawari ra.  

Baaraw nunu timinandiyawari bi bɔra Jamana ka jama latangali kɛsi 

(SEYƐNƐSƐSI) kɔnɔ saan fila nataw ra, k’a daminɛ saan 2026 ra.  

I.7. KƐNƐYAKOW LASAGOLI MINISIRISO TƆGƆ RA.  

Ɲɔgɔnyekulu ye kolasegisɛbɛ kelen ta, min ɲasinna kɛnɛyakow lasagoli 

minisiriso ka baarabololaninjɔnjɔn dɔw ma. 

O baaraboloaninw ɲasinna minanw sanni ma,  minw ka kan ka don Tɛngandogo 

Fasajuru wopereli dɔgɔtɔrɔsoba lɔta kɔnɔ, Pala Dɔgɔtɔrɔsoba sanfɛkalansoba 

(SEYASI) ka minan dafataw, banagwɛlɛnw i n’a fɔ kansɛriw furakɛlimansi 

minanw ani ɲaden wopereli baarakɛminanw, Bogodogo ka SEYASI jolibanaw 

sɛgɛsɛgɛliyɔrɔ baarakɛminanw. O ka laɲini ye ka Zeneriki furajɔnjɔnw ni  

dɔgɔtɔrɔbaara minanw  sanyɔrɔ (KAMƐGI) ka setigiya sabati furakɛnanw sɔrɔli 

ani furakɛnanw jɛnsɛnni faan fɛ walisa dɔgɔtɔrɔsow bɛɛ ka baarakɛmninanw ni 

furakɛnan ɲumanw sɔrɔ.   

Baarabololanin nunu musaka mumɛ ye miliyaari mugan ni seegi ani miliyɔn 

kɛmɛ naani ni bii kɔnɔntɔn ni duuru ani waga kɛmɛ saba ni bii saba ni duuru 

naani ani bii seegi ni kɔnɔntɔn ani tama naani (28 495 335 89,4) 

Timinandiyawari bi bɔra Guvɛrɛnɛman ka saan 2026 nafolow n’a ka musakaw 

kɔnɔ. 

I.8. LIZINIBAARA, JAGO NI BOLOLABAARA MINISIRISO  TƆGƆ RA. 

Ɲɔgɔnyekulu ye sariya kelen ta min kuun ye ka Kɛnyɛrɛye ni Guvɛrɛnɛman ka 

sɔrɔɲinibaarada dɔ sigi, min kɔnɔ guvɛrɛnɛman lɔyɔrɔ le ka bon, n’a tɔgɔ ko 

Burukina ka divɛndilan kɛnyɛrɛyebaarada n’a bi sɛbɛn SOVIBU. 

Divɛn ni likɛri minw bi don Burukina Faso kɔnɔ, olu bɛɛ bi bɔ jamana kɔɔ kan 

kasɔrɔ o dilanni lɔnniw n’a dilannanw bi sɔrɔ an ka jamana kɔnɔ. 

Sango k’o makoyaw yɛlɛma k’o kɛ bolominɛyɔrɔ ye, Guvɛrɛnɛman y’a latigɛ ka 

Burukina ka divɛndilan kɛnyɛrɛyebaarada (SOVIBU) bila senkan walisa ka divɛn 

dilan an ka jamana kɔnɔ. 

SOVIBU sigili ye jamana ka kɔnkatɛmɛjo ye, min  ɲasinna kɛta dɔw ma, n’o ye 

lizinibaaraw, yɛrɛmahɔɔrɔnya sɔrɔsiraw faan fɛ ani jamanaden sɛgɛnbagatɔw 

nindonni ye. 

Nin Kɛnyɛrɛye ni Guvɛrɛnɛman ka sɔrɔɲinibaarada ka baaraw daminɛ 

baarakɛnafolo ye miliyaari kelen (1 000 000 000) ye, o kɔnɔ, Guvɛrɛnɛman 

ninyɔrɔ ye 45% ye, BARAFASO ninyɔrɔ ye 10% ye, Burukina kɛnyɛrɛye 

baaradakunda ninyɔrɔ ye 45% ye.  

Nin sariya tali bi kɛ sababu ye ka Burukina ka divɛndilan kɛnyɛrɛyebaarada 

(SOVIBU) bila senkan. 

I.9. CƐMANCƐKALAN,  BAARAKALAN NI FƐƐRƐKALAN MINISIRISO 

TƆGƆ RA.  

Ɲɔgɔnyekulu ye sariya kelen ta ka ɲasin cɛmancɛkalan,  baarakalan ni fɛɛrɛkalan 

minisiriso labɛncogo ma. 

Nin sariya ye saan 2024, sumanladonkalo tile 11 sariya n°2024-1385/PRES-

TRANS/PM/MESFPT lakurayali ye, min ɲasinna cɛmancɛkalan,  baarakalan ni 

fɛɛrɛkalan minisiriso labɛncogo ma. Saan fila baara tɛmɛnin kɔ, sariya nin ye 

gwɛlɛyakuraw sɔrɔ, minw ye minisiriso ka baaraw ka donɲɔgɔnnaw labɛncogo 

lakurayali kɛ nafaman ye walisa labɛncogo ka kɛɲɛ ni baarada dɔw ka kɛtaw ye.  

Sariya lakurayali kunmaw ye :  

- ka baaradaw ka baarakɛsira sɛgɛsɛgɛlikɛlaw jɛnsɛn  sɛgɛsɛgɛlikɛlakuluw 

kɔnɔ walisa dɛmɛ, ladilikan, baarada yɛrɛlasɛgɛsɛgɛli, baarada 

maracogoɲuman ani surafɛndi kɛlɛli ka sabati Guvɛrɛnɛman ka 

fangajɛnsɛnni baaradaw kɔnɔ ; 

- baarajɔnjɔn kɛli baarada bilali senkan, k’a sɛmɛ minisiri ka baarakɛbon 

(kabine) ra, n’o ye lɔnnikalan sabatili Sekeretɛrijɔnjɔn ( ƐSITE-

POROTƐKI) ye; 

- cɛmancɛkalan kunbabaw ɲamɔgɔba (DEZƐZI) ni cɛmancɛkalan,  

baarakalan ni fɛɛrɛkalan ɲɛmɔgɔsoba (DEZEYƐFUTEPE) ka donɲɔgɔnna 

walisa ka saan 2026, samiɲakalo tile 02 loon sariya n°2026-0738 labato, 

min ɲasinna kolɛziw, lisew labɛncogɔ ma ; 

- Jamana ka kalankɛgafew ni lakɔliden ka kalankɛminanw lasagoli baarada 

(SENAMAYƐFUYƐSI) yɛlɛmani k’a bɔ Guvɛrɛnɛman ka baarada lɔyɔrɔ ra 

ka baarada ɲamɔgɔsoba lɔyɔrɔ di a ma. 



                                                                                                                    Sɛbɛɲa 20,  34 kan 
PP-G N°030-2026 du 22 octobre 2026 

Nin sariya tali b’a kɛ cɛmancɛkalan,  baarakalan ni fɛɛrɛkalan minisiriso b’a ka 

baaraw ka donɲɔgɔnnaw labɛncogokura sɔrɔ walisa a ka baaraw ka kɛ ka ɲɛ. 

II. Jamana kɔkan lasigidenbaaraw Minisiri ye kunnafoni kelen lase 

ɲɔgɔnyekulu ma jamana ka forobaɲɔgɔnyeba tako 9nan labɛnni kan,  min bi kɛ 

donɲɔgɔnna kan, saan 2026 ra, k’a daminɛ samiɲalabankalo tile 19 loon ka se  tile 

24 ma Gawa, Jɔrɔ maraba ra.  

A barokunba ye : « Farafinna jamanaw ka donɲɔgɔnna,  Ɲataga Forobafanga 

yɛlɛmanikura (ƐRIPEPE) tile ra », o forobaɲɔgɔnyeba nin kɛra yɔrɔɲumanba ye,  

min na,  donɲɔgɔnnaɲumanya, sigiɲɔgɔnɲumanya ani sigiyɔrɔ ɲasuma bi yiriwa 

Burukina Faso jamanadenw ni farafinna jamanawɛrɛmɔgɔw cɛ.  

Jamana ka forobaɲɔgɔnyeba tako 9nan min kɛra donɲɔgɔnna kan, o labɛnna ka 

kanɲɛ ni porogaramu dɔ ye min bi latigɛra ni kumaɲɔgɔnyaw ani forobabarow ye 

ka ɲasin barokunba nafamanw ma lɔnko ni kɔrɔlenko ani jama baaraw, jɛnkafɔ 

kan ni farafinna jamanaden wɛrɛ ɲamɔgɔw ye,  minw siginin bi Burukina Faso 

kɔnɔ. 

III. BAARA  ƝAMƆGƆYAW  DILI  

III.1. YƐRƐKUNBAARAW ƝAMƆGƆYA DILI  

A. SƐNƐ, JIKO, BƐGƐNMARA ANI MƆNI NAFOLOW KA 

MINISIRISO TƆGƆ RA 

- An tɔɲɔgɔn Sɛki Umaru ZURE, Matirikili 363 216 N,                              

Lakɔlidenbaw  kalanfa lɔnniɲinila, kategori P3, garadi 1lɔ, a kɛra Burukina 

Faso ka Sɛnɛ kalansoba ɲamɔgɔba ye ; 

- An tɔɲɔgɔn Anze Loyiki DAWO, Matirikili 322 629 R, Sɛnɛ ni jii 

lasagolibaaraw lɔnbagaŋana, kilasi 1lɔ, eselɔn 5nan, a kɛra Sɛnɛko lasagobaga 

ye Lipitako Guruma mara ra.   

B. SƆRƆW NI NAFOLOKOW MINISIRISO TƆGƆ RA 

- An tɔɲɔgɔn Aminata ZUNGO, Matirikili 119 314 S, Nafolobaaraw 

lasagolikɛla, kilasi 2nan, eselɔn 4nan, a kɛra baarabololanin « ɲamɔgɔya ni 

dɛmɛ» ɲamɔgɔ ye ka far’a ka ɲamɔgɔyakɔrɔ kan,  min ye Minisirisow ka 

sɛgɛsɛgɛliw ni jatiliw lasagoli ɲamɔgɔbaya ye ; 

- An tɔɲɔgɔn Hamade WEDARAWOGO, Matirikili 103 788 B, 

dɔgɔtɔrɔbaara fɛɛrɛlɔnbagaŋana, kilasi 1lɔ, eselɔn 10nan, a kɛra Warimarala 

ni baarakɛminan jatilikɛlaba ye Banfora Marabakulu dɔgɔtɔrɔsoba ra ;  

- An tɔɲɔgɔn Kisiwɛndisida Fulɔru Nadɛzi TARAWORE/ 

WEDARAWOGO, Matirikili 200 187 E, Nafolow lasagoli 

sɛgɛsɛgɛlikɛla, kilasi 2nan, eselɔn 3nan, a kɛra Warimarala  ni baarakɛminan 

jatilikɛlaba ye Faso ka bɛgɛnfagayɔrɔw ra; 

- An tɔɲɔgɔn Dawuda BANSE, Matirikili 216 729 P, Kɛnɛyabaaraw 

lasagolikɛla, kilasi 2nan, eselɔn 2nan, a kɛra Warimarala ni baarakɛminan 

jatilikɛlaba ye Manga Marabakulu dɔgɔtɔrɔsoba ra ; 

- An tɔɲɔgɔn Amadu KULIBALI, Matirikili 358 936 N, Nafolo 

lasagolibaaraw  sɛgɛsɛgɛlikɛla, kilasi 1lɔ, eselɔn 3nan, a kɛra Warimarala  ni 

baarakɛminan jatilikɛlaba ye Jamana ka yɔrɔw labɛnni ni lɔliw kɔrɔsili 

baarada ra ; 

- An tɔɲɔgɔn Felisi Guwalibɛri SANKARA, Matirikili 54 658 N, Nafolow 

lasagoli sɛgɛsɛgɛlikɛla, kilasi 2nan, eselɔn 8nan, a kɛra Baaraw sɛgɛsɛgɛli, 

kɔrɔsili, ladiliw baaradabolo ɲamɔgɔ ye, Nafolow lasagoli 

sɛgɛsɛgɛlikɛlaba ; 

- An tɔɲɔgɔn Idirisa WEDARAWOGO, Matirikili 111 063 P, Lanpow 

lasagoli sɛgɛsɛgɛlikɛla, kilasi 2nan, eselɔn 6nan, a kɛra Guvɛrɛnɛman ka 

lasigiden ye Burukina Faso ka lanpokow ka baarakɛjɛnkulu la ; 

- An tɔɲɔgɔn Tinbuwaogo Nɛsitɔri KABORE, Matirikili 344 041 F, 

Nafolow lasagoli sɛgɛsɛgɛlikɛla, kilasi 1lɔ, eselɔn 2nan, a kɛra Warimarala 

ye Barisalogo kubeda ra ; 

- An tɔɲɔgɔn Tuwɛnde Nowɛli YAMEWOGO, Matirikili 200 137 A, 

Nafolow lasagoli sɛgɛsɛgɛlikɛla, kilasi 1lɔ, eselɔn 6nan, a kɛra Warimarala 

ye Sapone kubeda ra ; 

- An tɔɲɔgɔn Zinle Irɛni DABIRE, Matirikili 112 329 T, Nafolow lasagoli 

sɛgɛsɛgɛlikɛla, kilasi 1lɔ, eselɔn 6nan, a kɛra Warimarala ye kubeda ra. 

C. JAMANA KƆKAN LASIGIDENBAARAW MINISIRISO TƆGƆ RA 

- An tɔɲɔgɔn Hamadu WEDARAWOGO, Matirikili 203 204 F, Jamana 

kɔkankow lasagoli kɔnseye, kilasi 1lɔ, eselɔn 7nan, a kɛra Baarabololaninw 

waleyali ɲamɔgɔ ye ; 

- An tɔɲɔgɔn Zusitɛn SAWADOGO, Matirikili 330 377 V, Jamana 

kɔkankow lasagoli kɔnseye, kilasi 1lɔ, eselɔn 5nan, a kɛra Baarabololaninw 

waleyali ɲamɔgɔ ye.  

D. KITITIGƐKOW  LASAGOLI MINISIRISO TƆGƆ RA 

- An tɔɲɔgɔn Asetu WATARA, Matirikili 222 387 Y, Kasobon latangali 

sɛgɛsɛgɛlikɛla, kategori IG, eselɔn 2nan, a kɛra Minisiri nɔnabila ye ; 

- An tɔɲɔgɔn Emanuwɛli BAYILI, Matirikili 130 621 H, sariyatigi, kategori 

P5, garade 2nan, eselɔn 3nan, a kɛra Guvɛrɛnɛman  ka baaradaw n’a ka 

baarakɛlaw lafasali kititigɛla ka nɔnabila fɔlɔ ye.  

E. ƐNFƆRIMATIKI TAGAMASIƝƐW LAKURAYALI, LAPƆSIW NI BƆLƆLƆ 

KUMAƝƆGƆNYAW MINISIRISO TƆGƆ RA 

- An tɔɲɔgɔn Bakunisuwɔn SOME, Matirikili 223 904 V, jatili 

lɔnbagaŋana, kilasi 1lɔ, eselɔn 6nan, a kɛra Minisirisow ka sɛgɛsɛgɛliw ni 

jatiliw lasagoli ɲamɔgɔba ye.  

F. LIZINIBAARA, JAGO NI BOLOLABAARA MINISIRISO TƆGƆ RA 

- An tɔɲɔgɔn Duwiɲɛ Daniyɛli Ediwizi BADO/BAMA, Matirikili 304 270 

F, Cɛmancɛkalan ni sanfɛkalan ka maralibaaraw lasagoli kɔnseye, kilasi 1lɔ,                             

eselɔn 7nan, a kɛra Baaradaw yiriwali n’o lakurayali ɲamɔgɔ ye.  

G. CƐMANCƐKALAN, BAARAKALAN NI FƐƐRƐKALAN MINISIRISO TƆGƆ 

RA 

- An tɔɲɔgɔn Bedare WEDARAWOGO, Matirikili 54 457 G, 

Cɛmancɛkalan sɛgɛsɛgɛlikɛla, kategori PB, kilasi 2nan, eselɔn 11nan, a kɛra 

Cɛmancɛkalan, baarakalan ni fɛɛrɛkalan ɲamɔgɔ ye Kadiwogo mara ra ; 

- An tɔɲɔgɔn Hamade TINTO, Matirikili 101 694 Z, Cɛmancɛkalan 

sɛgɛsɛgɛlikɛla, kategori P, kilasi 2nan, eselɔn 11nan, a kɛra Cɛmancɛkalan,  

baarakalan ni fɛɛrɛkalan ye Kulise mara ra ; 

- An tɔɲɔgɔn Maliki SƐNPORE, Matirikili 76 095 H, Cɛmancɛkalan 

sɛgɛsɛgɛlikɛla, kategori PB, kilasi 1lɔ, eselɔn 11nan, a kɛra Cɛmancɛkalan,  

baarakalan ni fɛɛrɛkalan ɲamɔgɔ ye Nakanbe mara ra ; 

- An tɔɲɔgɔn Lewokadi TARAWORE/HIYƐNI, Matirikili 85 968 X, 

Cɛmancɛkalan sɛgɛsɛgɛlikɛla, kategori PB, kilasi 1lɔ, eselɔn 10nan, a kɛra 

Cɛmancɛkalan, baarakalan ni fɛɛrɛkalan ɲamɔgɔ ye Ubiri maraba ra.  

H. SANFƐKALAN, LƆNNIƝINIBAARA NI LƆNNIW LAKURAYALI 

MINISIRISO TƆGƆ RA 

 

- An tɔɲɔgɔn Davidi WOBA, Matirikili 76 497 B, Lisew ni Kolɛziw 

lasagola, kategori PC, kilasi 1lɔ, eselɔn 7nan, a kɛra Minisiri nɔnabila ye. 

I. FARIKOLOƝANAGWƐW, FUNANGEW NI BAARASƆRƆKOW LASAGOLI 

MINISIRISO TƆGƆ RA 

- An tɔɲɔgɔn Musa DIYABATE, Matirikili 119 274 Y, Farikolojagabɔ ni 

farikoloɲanagwɛ porofesɛri, kilasi 1lɔ, eselɔn 7nan, a kɛra 

Farikoloɲanagwɛw, funangew ni baarasɔrɔkow lasagoli ɲamɔgɔ ye 

Sumu maraba ra ; 

- An tɔɲɔgɔn Buwalihamu Hɛdiwizi WATARA/LƆNPO,                         

Matirikili 85 230 A, Farikolojagabɔ ni farikoloɲanagwɛ porofesɛri 

sɛmɛntiyanin, kilasi 1lɔ, eselɔn 10nan, a kɛra Farikoloɲanagwɛw, funangew 

ni baarasɔrɔkow lasagoli ɲamɔgɔ ye Siriba  maraba ra ; 

- An tɔɲɔgɔn Lansina SERI, Matirikili 342 372 M, Farikolojagabɔ ni 

farikoloɲanagwɛ porofesɛri, kilasi 1lɔ, eselɔn 4nan, a kɛra 

Farikoloɲanagwɛw, funangew ni baarasɔrɔkow lasagoli ɲamɔgɔ ye 

Suru maraba ra; 

- An tɔɲɔgɔn Zakɔbu SIYA,Matirikili 237 928 F, Funangeya ni ladagamuli 

banbali kɔnseye, kilasi 2nan, eselɔn 3nan, a kɛra Farikoloɲanagwɛw, 

funangew ni baarasɔrɔkow lasagoli ɲamɔgɔ ye Tapowa  maraba ra ; 

- An tɔɲɔgɔn Moussa WATARA, Matirikili 246 630 K, Funangeya ni 

ladagamuli banbali kɔnseye, kilasi 1lɔ, eselɔn 5nan, a kɛra 

Farikoloɲanagwɛw, funangew ni baarasɔrɔkow lasagoli ɲamɔgɔ ye 

Diyamɔngu mara ra ; 

- An tɔɲɔgɔn Abudulayi SANOGO, Matirikili 304 383 C, Funangeya ni 

ladagamuli banbali kɔnseye, kilasi 1lɔ, eselɔn 5nan, a kɛra 

Farikoloɲanagwɛw, funangew ni baarasɔrɔkow lasagoli ɲamɔgɔ ye Ɲaɲa 

mara ra ; 

- An tɔɲɔgɔn Seyidu BELU, Matirikili 226 355 C, Saratabaara ni baarakalan 

kɔnseye, kilasi 1lɔ, eselɔn 7nan, a kɛra Farikoloɲanagwɛw, funangew ni 

baarasɔrɔkow lasagoli ɲamɔgɔ ye Suru mara ra. 

III.2. FOROBABAARAW KA ƝAMƆGƆYA DILI   

Ɲɔgɔnyekulu ye lasigidenw sigi lasagolikulu nataw kɔnɔ :  

- Jamana ka jii ni yɔrɔ saniyali lasagoli baarada (ONEYA) ni Jamana ka 

dugukolow labɛnni ni dugusenw ka sɛnɛkɛminanw sɔrɔli baarada 

(SONATƐRI) ra, Sɛnɛ, jiko,  bɛgɛnmara ani mɔni nafolow  ka Minisiriso 

tɔgɔ ra ; 

- Burukina ka sɔrɔ ni jama  yiriwalinafolo lasagolibaarada « Toogo », 

BIYOTIC ƐNDISITIRI ƐSIYA, Guvɛrɛnɛman ka sɔrɔɲinibaarada “Faso 

Taranziti e Lozisitiki”, Faso Sɛbɛ labɔyɔrɔ, gafedilanyɔrɔba  ni FASO 

SANIYA ra, Sɔrɔw ni nafolokow Minisiriso tɔgɔ ra ; 

- Baarakɛlaw ka kɛnɛya sɛgɛsɛgɛli baarada (OWƐSITE) ra, Kɛnɛyakow 

lasagoli Minisiriso tɔgɔ ra ;  

-  Sanfɛkalansoba Nɔribɛri ZƆNGO ra, Sanfɛkalan, lɔnniɲinibaara ni 

lɔnniw lakurayali Minisiriso tɔgɔ ra. 

Ɲɔgɔnyekulu  ye ɲamɔgɔw sigi biyotic ɛndisitiri ɛsiya, Faso Sɛbɛ labɔyɔrɔ, 

gafedilanyɔrɔba  ni FASO SANIYA,  lasagolikuluw kunna. 

A. SƐNƐ, JIKO,  BƐGƐNMARA ANI MƆNI NAFOLOW  KA 

MINISIRISO 

Ɲɔgɔnyekulu ye sariyaba fila (2) ta.  

Sariyaba fɔlɔ b’an tɔɲɔgɔn Solimani Amɛdi WATARA, matirikili 215 173 W, 

Jamana ka dugukolokow  baarakɛsira bololali lɔnbagaŋana, kɛ Guvɛrɛnɛman ka 

lasigiden ye Jamana ka jii ni yɔrɔ saniyali lasagoli baarada (ONEYA) 

lasagolikulu kɔnɔ, Faso lɔli Minisiriso tɔgɔ ra,saan saba (03) fɔlɔ baara ra.  

 

Sariyaba filanan b’an tɔɲɔgɔn  Abɛli ZƆNGO, matirikili 201 707, 

mɔgɔgwansanw ka  boonw lɔcogo  n’o lɔfɛɛrɛw  labɛn  fɛɛrɛlɔnbagaba kɛ 

baarakɛlaw ka lasigiden ye Jamana ka dugukolow labɛnni ni dugusenw ka 

sɛnɛkɛminanw sɔrɔli baarada (SONATƐRI) lasagolikulu kɔnɔ, saan saba (03) 

baara ra. 

B. SƆRƆW NI NAFOLOKOW MINISIRISO 

Ɲɔgɔnyekulu ye sariyaba seegi (8) ta. 

Sariyaba fɔlɔ b’an tɔɲɔgɔn  Sayidu KƆNGO, matirikili 260 032 H, Jurudon 

lasogola, kɛ baarakɛlaw ka lasigiden Burukina ka sɔrɔ ni jama yiriwalinafolo 

lasagolibaarada « Toogo » lasagolikulu kɔnɔ, saan saba fɔlɔ (03) baara ra. 

 

Sariyaba filanan b’an tɔɲɔgɔn nataw kɛ guvɛrɛnɛman ka lasigidenw ye, biyotic 

ɛndisitiri ɛsiya lasagolikulu kɔnɔ, saan saba fɔlɔ (03) baara ra. 

 

Sɔrɔw ni Nafolokow Minisiriso tɔgɔ ra : 

- An tɔɲɔgɔn Sɔntigimeda Lanbɛri ZƆNGO, matirikili 208 087 N, 

Nafolobaaraw lasagolikɛla ; 

- An tɔɲɔgɔn Buranud-Dine SAWADOGO, matirikili 334 182 L, 

Nafolobaaraw lasagolikɛla. 

Sɛnɛ, jiko,  bɛgɛnmara ani mɔni nafolow  ka Minisiriso tɔgɔ ra : 

- An tɔɲɔgɔn Aminata  LƆNPO/NDUNGA, matirikili 520 896 F, 

Porozew lasagola. 

Sanfɛkalan, lɔnniɲinibaara ni lɔnniw lakurayali Minisiriso tɔgɔ ra : 

-    An tɔɲɔgɔn Ibɛri  BALIMA, matirikili 375 188 X, Lakɔlidenbaw  

kalanfa lɔnniɲinila. 

Kɛnɛyakow lasagoli Minisiriso tɔgɔ ra : 

- An tɔɲɔgɔn Mariyamu SAWADOGO / BAGAYA, matirikili 273 066 D, 

Tubabufuraw lɔnbagaŋana. 

Sariyaba sabanan b’an  tɔɲɔgɔn Sɔntigimeda Lambɛri ZƆNGO, matirikili 208 

087 N, Nafolobaaraw lasagolikɛla sigi biyotic ɛndisitiri ɛsiya lasagolikulu 

kunna, saan saba (03) fɔlɔ baara ra. 

 

Sariyaba naaninan b’an  tɔɲɔgɔn nataw kɛ guvɛrɛnɛman ka lasigidenw ye 

Guvɛrɛnɛman ka sɔrɔɲinibaarada “Faso Taranziti e Lozisitiki lasagolikulu, saan 

saba (03) fɔlɔ baara ra. 

 

Jamana Latangali Minisiriso tɔgɔ ra :                                                                                                                                                                                                                                                 

- An tɔgɔgɔn Siyale Musa PALIMU , matirikili 102 422 C, Polosikuluba  

komisɛri. 

Sariyaba duurunan  b’an  tɔɲɔgɔn nataw kɛ guvɛrɛnɛman ka lasigidenw ye 

Faso Sɛbɛ labɔyɔrɔ, gafedilanyɔrɔba lasagolikulu kɔnɔ, saan saba (03) fɔlɔ baara 

ra. 

Sɔrɔw ni Nafolokow Minisiriso tɔgɔ ra : 

- An tɔɲɔgɔn Alifirɛdi TƆNBIYANO, matirikili 104 279 X, Nafolobaaraw 

lasagolikɛla ; 

- An tɔɲɔgɔn  Adama PAGABƐLƐMU, matirikili 105 236 P, Sɔrɔw 

lasagoli kɔnseye. 

Kalanbaju, Balikukalan ni Siyakanw sabatili Minisiriso tɔgɔ ra : 

- An tɔɲɔgɔn Nɔrawogo TƐNKODOGO, matirikili 89 971 F, 

Cɛmancɛkalan ni sanfɛkalan ka maralibaaraw lasagoli kɔnseye. 

Sanfɛkalan, lɔnniɲinibaara ni lɔnniw lakurayali Minisiriso tɔgɔ ra : 

- An tɔɲɔgɔn  Yaya KI, matirikili 363 164 M, Lakɔlidenbaw  kalanfa 

lɔnniɲinila. 

Kunnafolijɛnsɛn, lɔnko ni kɔrɔlenko, sekoyirabaara ni ɲadenlɔgɔlɔ 

Minisiriso tɔgɔ ra : 

- An tɔɲɔgɔn Babu BATORO, matirikili 247 288 B, sɛbɛ marataw 

lasagolikɛla. 

Lizinibaara, jago ni bololabaara Minisiriso tɔgɔ ra : 

- An tɔɲɔgɔn Rukiyata DAWO/ WEDARAWOGO,  matirikili 247 516 P, 

sɛbɛ marakoɲuman n’a kɔlasegili (lalagali) kɛbaga. 

Dugukolo maradaw  ni sirakantagama bolifɛnw lasagoli Minisiriso tɔgɔ ra : 

- An tɔɲɔgɔn Amidu SAMANDULUGU, matirikili 247 242 Z, sɛbɛ 

marataw lasagolikɛla. 

 

Cɛmancɛkalan,  baarakalan ni fɛɛrɛkalan Minisiriso tɔgɔ ra : 

- An tɔɲɔgɔn  Orosi  Mari YERENGANGA /BALIMA, matirikili 35 195 

L, Cɛmancɛkalan ɛnsipɛkitɛri. 

Sariyaba wɔɔrɔnan b’an tɔɲɔgɔn  Alifirɛdi TƆNBIYANO, matirikili 104 279 

X, Nafolobaaraw lasagolikɛla sigi, Faso Sɛbɛ labɔyɔrɔ, gafedilanyɔrɔba 

lasagolikulu kunna, saan saba (03) fɔlɔ baara ra. 

Sariyaba wolowulanan b’an tɔɲɔgɔn nataw sigi FASO SANIYA lasagolikulu 

kɔnɔ , saan saba (03) fɔlɔ baara ra. 

 

GUVƐRƐNƐMAN KA LASIGIDENW 

  

Sɔrɔw ni nafolokow Minisiriso tɔgɔ ra : 

- An tɔɲɔgɔn Jakarija BARO, matirikili 225 062 Y, Nafolow lasagoli 

ɛnsipɛkitɛri 

- An tɔɲɔgɔn Polini Oho BOYUNU/KANBU, matirikili 43 090 U, 

Lanpow lasagoli ɛnsipɛkitɛri. 

Faso lɔli Minisiriso tɔgɔ ra: 

- An tɔɲɔgɔn Burahima NEBIYE, matirikili 92 927 B, Ɛnzeniyɛri min bi 

mɔgɔgwansanw ka  boonw lɔcogo  n’o lɔfɛɛrɛw  labɛn. 

Cɛmancɛkalan,  baarakalan ni fɛɛrɛkalan Minisiriso tɔgɔ ra : 

- An tɔɲɔgɔn Nawomi WEDIRAWOGO /  BIKABA, matirikili 74 413 

K, Maralibaarada lasagolikɛla. 

Sɛnɛ, jiko,  bɛgɛnmara ani mɔni nafolow  ka Minisiriso tɔgɔ ra : 

- Mayimuna YANPA, matirikili 228 380 H, Sigiyɔrɔ n’a lamini lasagoli 

kɔrɔsibaga. 

Jamanadenw ka baarakɛlaw Minisiriso tɔgɔ ra : 

- An tɔɲɔgɔn Eriki DARIGA, matirikili 105 213 J, Baarakɛlaw lasagoli 

kɔnseye. 

Kuranbarika, damanfɛnw ni kariyɛribaaraw Minisiriso tɔgɔ ra : 

- An tɔɲɔgɔn Emili SAWADOGO, matirikili 80 02 W, Kuran ni mansin 

baaraw ɛnzeniyɛri. 

- An tɔɲɔgɔn Ɛdivizi BAKO/ZAGERE, matirikili 289 (ayɛnipe), 

Hakililɔnni dɔgɔtɔrɔ. 

Sariyaba seeginan b’an tɔɲɔgɔn Jakarija BARO, matirikili 225 062 Y, 

Nafolow lasagoli ɛnsipɛkitɛri sigi  FASO SANYA lasagolikulu kunna, saan saba 

(03) fɔlɔ baara ra. 

 

C. KƐNƐYAKOW LASAGOLI MINISIRISO  

    Ɲɔgɔnyekulu ye sariyaba kelen ta, min b’an tɔɲɔgɔn Sibiri Iburahima 

OROWANBA, matirikili 329 021 L, Kalan ni sɛnsɛnni baarakɛla kɛ 

guvɛrɛnɛman ka lasigiden ye Baarakɛlaw ka kɛnɛya sɛgɛsɛgɛli baarada 

lasagolikulu kɔnɔ, Jamanadenw ka baarakɛlaw Minisiriso tɔgɔ ra. A sigira saan 

saba (03) fɔlɔ baara ra, an tɔɲɔgɔn Nufu SAWADOGO nɔɔ na, o min weelela 

baara wɛɛrɛ ra. 

 

D. SANFƐKALAN, LƆNNIƝINIBAARA NI LƆNNIW 

LAKURAYALI MINISIRISO                                                                                                                                                                                                                                                                                                                                  

          Ɲɔgɔnyekulu ye sariyaba kelen ta, min b’an tɔɲɔgɔn nataw kɛ 

guvɛrɛnɛman ka lasigidenw ye Sanfɛkalansoba Nɔribɛri ZƆNGO lasagolikulu 

kɔnɔ, saan saba (03) fɔlɔ baara ra.  

 

 Sɔrɔw ni nafolokow Minisiriso tɔgɔ ra : 

- An tɔɲɔgɔn Bɛni Isumayɛli Ɛme WATARA, matirikili 212 309 M, 

Sɔrɔw lasagoli kɔnseye. 

Jamanadenw ka baarakɛlaw Minisiriso tɔgɔ ra : 

- An tɔɲɔgɔn Sibiri SAWADOGO, matirikili 98 044 W, Maralibaarada 

lasagolikɛla.                                                                                                                                                                                                                     

                                                      Guvɛrɛnɛman ka dalaminɛ ka nɔnabila,  

  

www.sig.gov.bf                              Matiyasi TARAWORE 
                        Faso ka jalatigi         

 

 

 

http://www.sig.gov.bf/

